
Bože słowo za nas

Jezus praji: 
Na swĕće maće ćĕsnosć; 

ale budźće dobreje nadźije, 
ja sym swĕt přewinył. ( j an 16,33)

Zohnowanif posPnif čas a radostntf 
sw jedźeń zrowasPaća našełio Knjeza 

přeje wšiPkini čitay'dH i 
redakcj/a Fonthaj Bofi

mćžnosćow nas husto jeba. 
Jezus nam praji: Na swĕće 
maće ćĕsnosć. Tak to tež je. 
To słuša do tuteho swĕta. 
Po wšĕm zdaću dobudźe zła 
moc. A  štož ma pjenjezy, ton 
so na swĕće přesadźi. Hida 
zda so sylniša być hač lu- 
bosć, a na koncu čaka smjerć 
na nas.

Haj, tak to na swĕće je. 
Jezus sam je to wšo tež do- 
žiwił a přećerpił. A  tola je 
won chcył sebjewĕdomych 
wołać z jich samočinjeneje 
wĕstosće. Byrnjež mnozy to 
njejsu zapřimnyli, je wostał 
swĕrny swojemu nadawkej, 
tež hdyž ton jeho wjedźeše 
do smjerće. Jezus je namoł- 
wjał so dowĕrić Bohu a je 
přez swoju lubosć k nam 
přewinył swĕt. Možemy pra- 
jić: Přez jeho ćerpjenje a wu- 
mrĕće je nam runał puć k 
Bohu. Boh je k temu swoje 
haji prajił. To so pokaza w 
zbudźenju Jezusa Chrystusa 
z mortwych.

Tehodla smĕmy być do- 
breje nadźije a njetrjebamy 
wostać a zadwĕlować w stra- 
chach a ćĕsnosćach. Jezus 
Chrystus je mocniši hač wšo, 
štož može nas tyšić. Ničo 
„njemože nas dźĕlić wot lu- 
bosće Božeje, kotraž je w 
Jezusu Chrystusu, našim 
Knjezu" (Rom. 8,39).

W tutej dowĕrje chcemy 
žiwi być, tež hdyž mamy na 
swĕće ćĕsnosć.

S. Albert

Na swĕće nam wšelake wĕcy 
strach načinjeja. Na přikład, 
hdyž na přichod swĕta mysli- 
my. Su to problemy, wo ko- 
trychž medije přeco znowa 
rozprawjeja, kaž rozrost lu- 
dnosće a z tym zwisowace 
prašenje, kelko čłowjekow 
zamože zemja zežiwić. Abo 
myslimy na wobmjezowane 
mnostwa zemskich pokła- 
dow, kaž wuhlo, zemski płun

a zemski wolij. Myslimy 
tež na přemĕnjenje klimy a 
z tym zwisowace problemy. 
Možemy tež na atomowe 
bomby myslić a na to, zo 
možeja w rukach dikta- 
torow  zničić cyły swĕt. 
Prašamy so tež druhdy, što 
drje w přichodźe na nas 
přińdźe. Nĕkotryžkuli za při- 
chod žadyn puć wjac njewi- 
dźi.

Zbytki woftarja Serbskeje cyrkwje w  Zlym Komoro-
wje Foto: J. Maćij

Njestrachujemy so pak je- 
nož wo přichod swĕta. Dru- 
hdy načinimy sebi sami ćĕs- 
nosće. To može so stać, hdyž 
mamy přewjele za dźĕło abo 
hdyž sebi přewjele předewza- 
my. Nĕkotři tež do wuskosćow 
přińdu, dokelž njemćžeja nje- 
wažne wĕcy wot wažnych ro- 
zeznawać abo dokelž njemo- 
žeja so rozsudźić.

Cĕsnosć pak može tež wot- 
wonka na nas přińć. Tak na 
přikład nas druhdy druhi čło- 
wjek přesłapi abo chorosć na 
nas přińdźe. Tež zhubjene 
dźĕłowe mĕstno a smjerć lu- 
beho čłowjeka nas ćĕsnitej.

Druhdy so to tež stawa přez 
čłowjekow, kiž maja druhu 
wĕru abo swĕtonahlad. Hdyž 
potom wšo sobu nječinimy a 
naše přeswĕdčenje njezataji- 
my, potom može nam to ćeže 
načinić.

Nĕtko pak mćže nĕchtć 
prajić: Tak čornje ja tu cyłu 
wĕc njewidźu. Mam nadźiju, 
zo so wšitko k lĕpšemu wuwi- 
wa. Wĕzo mamy hišće wulke 
problemy na swĕće, ale wĕdo- 
mosć je prjedy abo pozdźišo 
wšĕ rozrisa. Technika dale a 
bćle naše žiwjenje wolćža a 
porjeńša. A  štož naše samoči- 
njene abo wotwonka nam na- 
činjene ćĕsnosće nastupa, tak 
hodźa so rozrisać přez napi- 
nanje abo přez kubłanje čło- 
wjestwa. Tak mćže nĕchtć 
mĕnić.

Sym přeswĕdčeny, zo tajka 
nadźija do našich mocow a

Sydom njedźel bjez ...W  n&Te JŽFŽ T & '
Lube dźĕći!

Cehodla swjećimy lĕtsa jutry tak pozdźe w nalĕću? Jutry su 
wot zmĕny mĕsačka wotwisny swjedźeń, kotryž wotmĕwa 
so stajnje na njedźeli mjez 22. mĕrcom a 25. aprylom. W 
lĕće 325 je cyrkwinski koncil w Nicaa postajił spočatk na- 
lĕća na 21. mĕrc, potajkim na ton dźeń, hdyź stej dźeń a 
nćcjenakdołhej. Tohodla swjećimyjutry naprĕnjej njedźeli 
po połnym mĕsačku w nalĕću.

Jutrowna překwapjenka
Hdyź smĕće hižo same w 
kuchni dźĕłać, překwapće to- 
la staršeju jutrownu njedźelu 
rano k snĕdani ze samopje- 
čenymi jutrownymi całtami. 
Dyrbiće pak hodźinu prjedy 
stanyć. Wĕzo słodźa całty tež, 
hdyž je dźeń do toho pječeće.

Trjebaće:

150 g twaroha 
75 g cokora 

300 g muki
pakćik proška k pje- 
čenju
6 łžicow mloka 
6 łžicow wolija 
rozynki

Twaroh, cokor, mloko a wo- 
lij so z mikserom přemĕšeja. 
Nĕtko so muka a prošk k 
pječenjupřiwdawatej. Snano 
je lĕpje, hdyž nĕtko z ruku 
dale dźĕłaće. Stož rady rćzyn- 
ki jĕ, přida nĕkotre k ćĕstu. 
Stajće pĕc na 175 °C. Z ćĕ- 
sta sformujće 12 całtow a 
połožće je na z tukom poma- 
zany abo z pječenskej papjeru 
wukładźeny blach. Całty dyr- 
bja so 20 min. pjec.

Hdyž nĕtko hišće blido 
rjenje kryjeće, je jutrowna 
překwapjenka perfektna.

Dajće sebi słodźeć!
Gabriela Gruhlowa

Pod tutym hesłom wotmĕwa 
so mjez ewangelskimi kře- 
sćanami hižo tćjšto lĕt post- 
na akcija. Tež nĕkotryžkuli z 
čitarjow Pomhaj Boh je sej 
cyle wĕsće předewzał, zo 
wzdawa so mjez popjelnej 
srjedu a jutrami nĕkajkeje 
dobroty abo přijomnosće, kiž 
drje nam žiwjenje husto po- 
rjeńša, ale kiž we wopraw- 
dźitosći scyła trĕbna njeje. 
Mćhli to być cigarety, kofej, 
słodkosće, alkohol, awto ... 
Snano radźi so nam tajke 
posćenje lĕpje, hdyž myslimy 
na wulku nuzu w mnohich 
krajach swĕta.

Mĕsac apryl dopomina 
nas na katastrofu w Černo- 
bylu před 14 lĕtami. Jeje sćĕ- 
hi so njepomjeńšuja -  nawo- 
pak. Njewuhojomne choro- 
sće lĕto wot lĕta přibĕraja. 
Tojšto iniciatiwnych skupin 
-  mjez druhim w Biskopi- 
cach, Budyšinje a Lubiju -  
spyta ludźom w tamnišej 
končinje jich dońt woložić.

Za apryl je zaso pomocny 
transport předwidźany. Do-

wjezć maja so do chorownje 
w mĕsće Buda-Košelowo mj. 
dr. medikamenty a medicin- 
ska technika. Transport pak 
je wohroženy, dokelž njeje 
kraj Sakska hač dotal žanu 
financielnu podpĕru přizwo- 
lił. Dyrbjała akcija zwrĕšćić 
dla falowacych pjenjez za 
transport?

Snano bychmy mohli z ty- 
mi pjenjezami, kotrež přez 
skromniše žiwjenje w post- 
nym času lutujemy, transport 
sobu zapłaćić pomhać? Naše 
pjenjezy bychu so zawĕrno 
za dobry zamĕr wužiwałi!

Štćž by tole chcył, njech pře- 
pokaza swćj dar na:

Initiative Kinder von Tscher- 
nobyl e. V.
Konto: 30000 50000 
BLZ: 855 505 00 
SK Westlausitz

(Prošu podajće na přepoka- 
zance swoju adresu, zo by so 
kwitowanka wo daru připo- 
słać hodźała.)

Irena Šĕrakowa

Budyski Serbski gymnazij 
do Worklec?

W poslednich tydźenjach je 
nastała diskusija wo pra- 
wym zamĕstnjenju Serbske- 
ho gymnazija. Prĕni zjawny 
nastork k tajkim rozwažowa- 
njam da sakski finančny mi- 
nister prof. dr. Georg Mil- 
bradt. Wćn namjetuje jako 
mĕstnosć Serbskeho gymna- 
zija wjesku w Kamjenskich 
končinach, kotrež su zdo- 
bom jeho wolbny wokrjes. 
Přilubi tež trĕbne financy za 
sanĕrowanje šulskich twarje- 
njow, hdy by so wotpowĕdna 
šulska koncepcija wudźĕłała. 
Won skedźbni na to, zo při- 
zjewi wokomiknje wjele star- 
šich z tutych končin swoje 
dźĕći do blišeho, ale nĕmske- 
ho gymnazija w Kamjencu.

Sym přeswĕdčeny, zo su 
wumĕnjenja za wuchowanje 
Serbskeho gymnazija -  ko-

trehož eksistenca je dla spa- 
dowaceje łičby šulerjow wo- 
hrožena -  w Budyšinje 
kmańše dyžli na nĕkajkej wje- 
sce. Budyšin ze swojimi mu- 
zejemi, bibliotekami, dźiwa- 
dłom a druhimi kulturnymi 
zarjadnišćemi skići wjele 
mćžnosćowkubłanja a zaba- 
wy za šulerjow kaž za wuče- 
rjow. Nimo teho leži Budyšin 
centralnje w Hornjej Łužicy 
a je tradicionelnje ewangel- 
skej kaž katolskej nabožinje 
wotewrjeny. Mĕsto Budyšin 
jako sydło Serbskeho gymna- 
zija njehodźi so narunać. Nĕt- 
čiši Serbski gymnazij dyrbjał 
pak so dale wuwiwać. Při 
tym myslu tež na přisłušny 
internat. Gymnazij a internat 
dyrbjałoj tak na swojim pro- 
filu dźĕłać, zo stanjetej so 
powabliwej za wšitkich star-

šich a dźĕći z cyłeje Hornjeje 
Łužicy. Tajki narok hodźi so 
w Budyšinje lĕpje zwopraw- 
dźić hač na nĕkajkej wjesce.

W tutym zmysle staj Serb- 
ski superintendent a předsy- 
da Serbskeho ewangelskeho 
towarstwa dnja 18. februara 
napisałoj list na sakskeho 
ministra kultusa dr. Matthia- 
sa RoRlera, w kotrymž zdźĕ- 
lištaj jemu swoje wobmysle-

nja nastupajo namjet pře- 
mĕstnjenja Serbskeho gym- 
nazija. Mĕrćin Wirth

Přispomnjenje redakcije:
Mjeztym je kultusowy mini- 
ster dr. RoKler wozjewił, zo 
wostanje Serbski gymnazij 
w Budyšinje. Z tym su disku- 
sije wo možnym přepoło- 
ženju gymnazija na wjes wot- 
byte.

Přeprošenje

Přeprošamy wšĕch, kotřiž maja ideje, mysle a namjety 
nastupajo dwurĕčne kubłanje našich dźĕći, na idejowu 
dźĕłarničku wutoru, 4. apryla 2000, w 19.00 hodź. do 
jĕdźernje Ralbičanskeje šule. Přełožk je garantowany.

Staršiska iniciatiwna skupina

Kontaktowa adresa: Jana Markowa
Nowy Łusč 7 
02699 Bošicy 
tel. 035937/80142

Fricdrich August Carus -  
reformowar Serbskeho prĕdarskeho towarstwa

Před 230 lĕtami, 26. apryla 
1770, narodźi so w Budyši- 
nje Friedrich August Carus, 
kotryž mĕješe pozdźišo nje- 
mały wuznam za Serbske 
prĕdarske towarstwo w Lip- 
sku.

Nan bĕ překupc a bydleše 
ze swojbu w Grtitznerskim 
domje na Jerjowej čo. 1. W 
swojbje knježeše pobožny 
duch; nan da młodeho Frie- 
dricha wosebiće wot du- 
chownych wukubłać. Spočat- 
nje podawaše jemu Wjazoń- 
čanski farar Pjech priwatne 
hodźiny a pozdźišo, jako 
chodźeše Friedrich na Budy- 
ski gymnazij, farar Pĕtrskeje 
wosady Nestler, kotryž sta 
so jemu na čas žiwjenja z na- 
nowskim poradźowarjom. 
Bĕše hižo zahe jasne, zo poń- 
dźe Friedrich na duchown- 
stwo, a tuž poda so, wucho- 
dźiwši 1788 gymnazij, na 
studij teologije a filozofije 
do Lipska. Po třoch lĕtach 
přesydli so na dalše studije 
do Gottingena, hdźež wuk- 
nješe pola starofilologa Hey- 
ny, kotryž bĕše tež hižo Wil- 
helma von Humboldta wu- 
wučował. Heyne zašćĕpi je- 
mu dokładnosć a wĕdomost- 
nosć při wobchadźe z rĕču, 
wosebje ze starymi rĕčemi. 
Pod wliwom tajkeho kubła- 
nja staji Carus tež na teolo- 
giju narok, do wukładowanja 
biblije, do eksegezy, přinjesć 
wjac filologiskeje dokładno- 
sće a do dogmatiki wjac filo- 
zofiskeho wujasnjenja - na- 
rok, po kotrymž pozdźišo 
tež swoje skutkowanje w 
Serbskim prĕdarskim towar- 
stwje wusmĕri. W tutym času 
rozsudźi so Carus přećiwo 
prĕnjotnej woli nana a njesta 
z duchownym, ale z wĕdo- 
mostnikom.

Wroćiwši so 1793 do Lip- 
ska a złožiwši tam habilitaciju 
přiwza mĕstno docenta teo- 
logije a filozofije na Lipsčan- 
skej uniwersiće. Poła studen- 
tow bĕše woblubowany a je- 
ho čitanja bĕchu derje wopy-

tane. Tuž powoła so 1796 
na wurjadneho a 1805 na 
rjadneho profesora filozofije. 
Jeho popularita pola studen- 
tow tehdy stajnje stupaše.

W lĕće 1806 prošachu čło- 
nojo Serbskeho prĕdarske- 
ho towarstwa Carusa, pře- 
wzać prezidij towarstwa. Z 
lĕta 1767 sem mĕješe Serb- 
ske prĕdarske towarstwo mje- 
nujcy na iniciatiwu tehdyšich 
łužiskich duchownych, mjez 
nimi Jurja Mjenja, nimo star- 
šeho (seniora) ze student- 
skich rjadow stajnje tež pro- 
fesora jako fachoweho a re-

zwučowanja w serbšćinje wu- 
smĕrjena. Dokelž pak ličba 
serbskich studentow w Lip- 
sku wotebĕraše -  za čas Ca- 
rusa bĕchu w towarstwje šty- 
rjo Serbja porno dźesać Nĕm- 
cam bĕ dalewobstaće to- 
warstwa pod tutymi wumĕ- 
njenjemi wohrožene.

Tohodia zmĕni Carus sta- 
tuty towarstwa tak, zo smĕ- 
dźachu so nĕtko tež Nĕmcy 
z runohodnymi čłonami stać. 
Towarstwo mĕješe wotnĕtka 
dwaj wotdźĕłej, nĕmski a 
serbski, kotrejž mĕještej wo- 
baj swćjskeho staršeho. Tuta

započa -  mĕjo to za zakład 
wšeje wĕdomosće -  hny- 
dom propedeutiski, to je 
rĕčnoteoretiski, kursus pře- 
wjesć. T  uta tendenca so kon- 
sekwentnje dale wjedźeše, 
jako so w bĕhu prĕnjeje po- 
łojcy 19. lĕtstotka mnohe 
podtowarstwa Lužiskeho 
prĕdarskeho towarstwa zało- 
žichu, kaž na přikład filolo- 
giske, psychologiske, eksege- 
tiske abo katechetiske towar- 
stwo. Serbski wotdźĕl pře- 
twori so w tutym zwisku toho- 
runja na podtowarstwo, ko- 
trež mjenowaše so Sorabi-

prezentatiwneho nawodu, 
jako tak mjenowaneho pre- 
zesa. Carus tutu prćstwu ja- 
ko rodźeny Budyšan njewot- 
pokaza.

Hnydom na spočatku swo- 
jeho prezidija přewjedźe Ca- 
rus hłuboko sahace zmĕny 
w organizaciji a w fachowym 
wusmĕrjenju towarstwa. Do 
Carusa smĕdźachu so jenož 
Serbja z rjadnymi čłonami 
towarstwa stać, Nĕmcy bĕ- 
chu jenož wurjadni sobusta- 
wojo a njemĕjachu samsne 
prawa kaž Serbja, zastojn- 
stwa w towarstwje na přikład 
bĕchujim njepřistupne. Dźĕ- 
ławosć towarstwa bĕše na 
serbske prĕdowanja a dalše

naprawa zaruči pozdźišo, ja- 
ko sčasami ani jeničkeho 
Serba w towarstwje njebĕše, 
kaž so to hižo 1809 sta, da- 
lewobstaće towarstwa.

Na zakładźe tutych zmĕ- 
now přem jenow a Carus 
Serbske prĕdarske towar- 
stwo na Lužiske prĕdarske 
towarstwo.

Dale rozšĕri Carus dźĕła- 
wosć towarstwa w zmysle 
wĕdomostneho zjednoćen- 
stwa a kubłanišća po přikła- 
dźe Zhorjelskeho towarstwa 
wĕdomosćow, kotrehož so- 
bustaw hižo nĕkotre lĕta bĕ- 
še. Nimo teologije mĕjachu 
so tež druhe wĕdomosće 
wobjednawać a Carus sam

Uniwer- 
sitna 
cyrkcj w  
Lipsku, 
w kotrejž 
wotmĕ- 
wachu so 
prawi- 
dłownje  
zwučowa- 
nja serb- 
skich pre- 
dowanjow

cum a kotrež docpĕ w dwace- 
tych lĕtach pod Handrijom 
Zejłerjom swoj wjeršk.

Ani łĕto po nastupje pre- 
zidija pak Friedrich August 
Carus 6. februara 1807 z je- 
nož 37 lĕtami nahle zemrĕ. 
Byrnjež doba jeho prezidija 
jara krotka była, mĕješe toła 
wulki wuznam za prĕdarske 
towarstwo. Z wotewrjenjom 
towarstwa za nĕmskich so- 
bustawow a za nowe wobsa- 
howe ćežišća połoži Carus 
zakład pozdźišeho rozrosta 
a rozkćĕwa tež serbskeho 
wotdźĕla, ale tohorunja při- 
bĕraceho přenĕmčenja Lu- 
žiskeho prĕdarskeho towar- 
stwa. Marko Malink

Jaromfr Stradal 70 lct ZWOMf
JuPri/
zwoMja 

nadźjjudo wuProki/ 
z pruhawi wĕčnosće 
płowjeH/swĕPfeškp 
Boze dź/'wif na/pjelnja 

dijšupasPi/r woKrewja 
swĕrw/Miso dowĕ/ja 
spworfrje froźejzasPu/? 

danaw 
ttfnčeć

Mĕrana GušctfHd

8. jutrownika swjeći farar 
Stradal w čĕskim Tisu swoje 
sydomdźesaćiny. Nam Ser- 
bam je won z cyłeje wutroby 
přichileny. Hižo husto smy 
jeho na našich cyrkwinskich 
dnjach powitali, prĕni raz 
1971 w Klukšu. Znaty senior 
Kristian Lanštjak bĕ jeho teh- 
dom k nam posłał. W po- 
mjatku je nam wostało, zo 
nam w Klukšu w připołdni- 
šej přestawce z rjanym hło- 
som zaspĕwa. Tež na cyrk- 
winskim dnju 1994 w Nje- 
swačidle bĕ po- 
dla.Tamjewon 
sobu załožił 
Serbske ewan- 
gelske towar- 
stwo a słuša so- 
bu do jeho prĕ- 
nich čłonow.

Jaromir Stra- 
dal je farar čĕ- 
skobratrskeje 
cyrkwje. Won 
narodźi so w 
S ło w a k s k e j , 
w Breznje nad 
Hronom. Nan 
bĕ Cech, mać 
S łow akow ka.
Po nastaću sło- 
wakskeho sta- 
ta dyrbješe so 
swojba 1939 
přesydlić do Čech. Tam bu 
1944 we wosadźe čĕsko- 
bratrskeje cyrkwje konfirmĕ- 
rowany a złoži 1949 maturu. 
Jako zahorjeny čłon Sokoła 
chcyše poprawom sport stu- 
dować, potom pak rozsudźi 
so za studij bohosłowstwa 
na Komenskeho ewangel- 
skej fakulće w Praze. Studij 
dokonči 1953. Slĕdowaše 
słužba we wćjsku, hdźež so 
w twarskej brigadźe wukubła 
na mulerja.

1956 woženi so z absol- 
wentku bohosłowstwa Jar- 
milu Kupkovej. Mandźelski- 
maj narodźištaj so dźowka 
Daniela a syn Jaromi'r, kotryž 
je mjeztym tehorunja farar.

Spočatn je skutkowaše 
bratr Stradal jako wikar w 
Českim Tĕši'nje. Po dwĕmaj 
lĕtom aj přewza wosadu

Bruntal na sewjernej Mora- 
wje z prĕdowanskej staciju 
Vrbno pod Pradĕdom, hdźež 
přewjedźechu so bibliske 
kursy za cyłu čĕskobratrsku 
cyrkej.

W lĕće 1970 přesydlištaj 
so Stradalec do Hronova -  
mĕsto narodźenja spisowa- 
ćela Aloisa Jiraseka. Tam 
słužeše farar Stradal hač do 
wotchada na wumĕnk w lĕće 
1996. Mandźelska zastaro- 
waše susodnu wosadu w 
Broumovje. Za dwĕ wćlbnej

periodźe bĕ farar Stradal se- 
nior (podobnje kaž superin- 
tendent) čĕskobratrskeje 
cyrkwje we wobwodźe Hra- 
dec Kralovĕ. Wot spočatka 
sydomdźesatych lĕt skutkuje 
we wobłuku diakonije za sle- 
pych. 1991 bĕ mjez załože- 
rjemi Ewangelskeje akade- 
mije (srjedźna socialna šula) 
w Nachodźe a wuwučowaše 
tam nĕšto lĕt. T  ež ewangelski 
dom Betanija w Nachodźe 
je sobu załožił. Wšudźe dźĕ- 
łaše farar Stradal předewšĕm 
z młodźinu. Pod jeho nawo- 
dom pomhachu młodostni 
wobnowić wosadne domy 
w Hronovje, Broumovje a 
Tisu kaž tež cyrkwičku w Ro- 
kytm'ku.

Wotlĕta 1996 bydlitaj Stra- 
dalec mandźelskaj jako wu- 
mĕnkarjej we wosadnym do-

mje w Tisu, zanjesenej wje- 
sce wosrjedź lĕsa Orlickich 
horow při rĕčce Olešenka. 
Wjele je so w poslednich lĕ- 
tach na domje twariło, pře- 
wažnje z pomocu młodost- 
nych.

Z wulkim angažementom 
staj Stradalec mandźelskaj 
hoberske dźĕło wukonjałoj. 
Nasta dom, w kotrymž mćže 
so młodźina přez cyłe lĕto k 
nabožnym tydźenjam a k wo- 
čerstwjenju zetkawać. Rĕčka 
při domje, z lćdzymnej wo- 
du, łuka ze sportowymi na- 
strojemi, ale tež bliski lĕs a 
Orlickĕ hory skića wjele zaji- 
mawych mćžnosćow. W do- 
mje zeńdu so tež wosadni z 
wokolnych wsow k bibliskim

hodźinam a kemšam. Do- 
bry duch domu pak staj Stra- 
dalec mandźelskaj. Tež z na- 
šimi serbskimi dźĕćimi smy 
dwćjce -  1997 a 1998 -  po- 
la njeju naš nabožny tydźeń 
přewjedli. Nam, wosebjepak 
dźĕćom, je so tam derje lu- 
biło a rady na tutćn čas spo- 
minamy.

Přejemy knjezej fararjej 
Stradalej z cyłeje wutroby Bo- 
že žohnowanje. Njech Bćh 
jemu a jeho mandźelskej da 
strowotu a dosć mocy za při- 
chod, njech wostanje nam 
Serbam dale dobry přećel a 
luby witany hćsć na našich 
cyrkwinskich dnjach.

Vaclav Ptaček 
Merćin Wirth

Wosadny dom w  Tisu, kotryž wobhospodaritaj Stra- 
dalec mandźelskaj

Stradalec mandźelskaj 1998
Foto: priwatne

Za superintendentom n. w. Gerhardom Wirthom
Wuprawa 

do Delnjeje Łužicy
We wulkich prozdninach 
1934 zarjadowa Zwjazk serb- 
skich studowacych zajĕzd do 
domizny Miny Witkojc a fa- 
rarja Šwjele. Ze studentow 
so přizjewi jenož jedyn: stud. 
theoi. Gerhard Wirth a pře- 
wza načolnistwo skupinki. 
Ze swojej znatej dokładno- 
sću won wšo spřihotowa. 
Jĕzdźenki, ćah a cyły pro- 
gram za jedyn tydźeń. Njebĕ 
nas wjele, a na mało z nich 
so hišće dopomnju, podla 
pak bĕ cyle wĕsće moj přećel 
Jan Hejduška z Njebjelčic. 
Druhdy w poslednich lĕtach 
smoj z Gerhardom Wirthom 
wo tym rĕčałoj, a won mĕ- 
nješe, zo je tež Alojs Andricki 
z nami był.

Hospodu -  tež to bĕ Ger- 
hard organizował -  dćstach- 
my pola ludźi na wsach, sy- 
dachmy z nimi za blidom a 
pomhachmy jim we dźĕle. 
Jan Hejduška a ja kopach- 
moj neple pola našeho burika 
a pćznachmoj při wječeri, zo 
so tele „kulki“ z lanym woli- 
jom tež z cokorom jĕsć hodźa.

Jedyn dźeń bĕ wujednany 
za wopyt sławneho fararja. 
Gerhard z nami wotbĕh zwu- 
čowaše: spĕw jako postrow, 
česćowne prašenje, porjadna 
drasta a žane hłupe smjeće, 
a -  z wĕstosću budźe nas 
knjez farar na wobjed prosyć 
-  za blidom so přistojnje za- 
dźeržeć, božedla nic za naj- 
wjetšim čwakom mjasa sa- 
hać a njetykać do sebje kaž 
wuhłodnjeny.

Dońdźechmy zdypkom na 
dorĕčany čas, Gerhard Wirth 
stłoči na zwončk duri, my 
stejachmy ćicho a česćomnje 
kročele za nim. Durje so wo- 
tewrichu, dostojny knjez farar 
wustupi, zawrĕ durje za sobu 
a nas wutrobnje, ale nĕkak 
wuskotnje witaše.

Stejachmy zadźiwani, nĕ- 
mi a naše nastudowane pra- 
šenja wostachu nam w šiji 
tčace. Tež Gerhardej wusak- 
nychu słowa. Knjez farar rĕ-

češe, zo z tej wuprawu wuko- 
njamy nadobny skutk, dźako- 
waše so nam za to a wupřa 
nam hišće rjane dny w rjanej 
Delnjej Łužicy. Wćn poda 
koždemu ruku, stupi do do- 
mu a zawrĕ durje.

Pozdźišo je mi Gerhard 
Wirth přiležnje twjerdźił, zo 
je knjeni fararku za zawĕ- 
škom wokna stejo widźał. 
Njepomnju to, ale štož nam 
knjez farar na koncu jako 
mohłrjec rozžohnowanje k 
nam přistupiwši zdobom 
kruće a -  kaž so nam zdaše 
-  kusk zrudnje rjekny: „Hol- 
cy, njebjerće sej nĕmsku žo- 
nu!“ -  na to smoj so w bjesa- 
dźe wo dawnych časach pře- 
co zaso dopomniłoj.

Jurij Brĕzan

Spominanje
Smej se z nim wopoznałej w 
lĕśu 1967. Bĕch tencas ako 
młody wucabnik wobźĕlnik 
na prĕdnem kursu sorabi- 
stow w Budyšynje. Kšuty źĕ- 
łowy program z wjelesymi 
wucbnymi goźinami, pśed- 
noskami a ekskursijami wu- 
połni naše dny a wostaji nam 
jano końc tyźenja nĕco wol- 
nego casa.

Južo dawno mĕjach pože- 
danje, to dožywiś, což nje- 
bĕch hyšći žednje w žywjenju 
dožywił: serbsku namšu.

Dowĕrich to jadnej z po- 
mocnicow kursowego wje- 
dnistwa -  knĕžnje Irenje 
Wawrikec (źinsajšna knĕni 
dr. Šĕrakowa) a namakach 
pśi njej rozmĕśe a pomoc. 
Wona se ned sednu, aby te- 
lefonowała do serbskich wo- 
sadow w mĕsće a wokoło 
mĕsta a pśi tom teke do Nje- 
swačidła. A  słyšecy mojo na- 
lažanje, promšt Wirth mĕ 
pśepšosy do swojeje jsy na 
serbsku namšu a zrazom na 
wobjed we fararskem domje.

Pśiducu njeźelu se pon 
wudach na drogu do połnoc- 
nego smĕra. Bĕch se k tomu 
wubrał prĕdny śĕg, pśeto 
kśĕch jĕźenje w Radworju 
pśetergnuś, aby se tam wob-

źĕlił na katolskej ranej namšy 
fararja Jćzefa Nowaka, ku 
kotaremuž bĕchmy z Frycom 
Latkom a Hermanom Ja- 
nom dwĕ lĕśe do togo z Dol- 
neje Łužyce do Budyšyna 
ducy woglĕdali. Radworska 
cerkwja njebĕšo nabita poł- 
na, ale weto derje wobsajźo- 
na, a wesrjejź namšarjow bĕ- 
šo dosć wjele źiśi ze starjejšy- 
mi abo starkami w serbskej 
drastwje. W  Njeswačidle pak 
wuglĕdašo k mojomu poźi- 
wanju južo wjele hynacej: 
pomĕrnje mało serbskich 
namšarjow, małko młoźiny 
a žedna drastwa! Njebĕch 
ga doprĕdka wĕźeł, až jo 
proces asimilacije w ewan- 
gelskich Serbach Gorneje Łu- 
žyce južo tak daloko postupił. 
Swĕtocna namša w rĕdnej 
Njeswačańskej cerkwi pak 
mĕ potroštowa a da mĕ na 
chylu zabyś na tužne etniske 
wobstojnosći ...

Krotko do namše bĕšo mĕ 
hyšći mały, wobrotny muž w 
carnem woblaku a z baskow- 
ku na głowje prĕdku cerkwje 
wutšobnje pśiwitał. Bĕch 
jogo južo wotnazdala wuglĕ- 
dał a ned wugodał, až jo to 
duchowny wosady.

Skoro na to zaznĕchu nam 
z hołtarja a prjatkarnje jogo 
jĕdriwe słowa, kenž tak dły- 
moko do wutšoby pśimachu 
... A  hyšći źinsa słyšym jogo 
sonoriski głos a jogo pśewšo 
markantnu serbšćinu stare- 
go słowjańskego razu, kenž 
wu nas daloko a šyroko swo- 
jeje rownje pyta ...

Po namšy bĕšo casa dosć 
na wobjedowanje a wobšyr- 
ne rozgranjanje -  pśi bliźe a 
pśi rozchojźowanju po jsy a 
po grodowem parku.

Se wĕ, až serbstwo bĕšo 
srjejźišćo naju rozgronow. 
Zgonich wjele wo nĕgajš- 
nem a źinsajšnem serbskem 
žywjenju w Gornej Łužycy a 
teke wo serbskich procowa- 
rjach Njeswačańskeje wosa- 
dy: wo sławnyma pśedcha- 
dnikoma we fararskem za- 
stojnstwje -  Juriju Jakubje a 
Janje Wałtarju -  a wo ludo-

wem basniku Janje Hajncy.
Pobyśeju w Njeswačidle 

pśizamknu se nĕkotare dny 
pozdźej woglĕdanje k Wirt- 
howemu bratšoju Korli a jo- 
go familiji w Cokowje. -

Wottychmĕst njejsmej se 
ze serbskim promštom žed- 
nje wĕcej z wocowu zgubiłej. 
Smej wostałej zwĕzanej pśez 
pisane serbske słowo -  pśez 
nachylnu korespondencu a 
pśez Pomhaj Boh, kotaryž 
bĕšo won ako redaktor mĕ 
južo na prĕdnem zmakanju 
„na wutšobu połožył". Zmĕ- 
stymi pak smej se z nim teke 
wiźełej: na serbskich cerkwi- 
nych dnjach, na głownych 
zgromaźinach Maśice Serb- 
skeje a na drugich serbskich 
zarĕdowanjach a wotergi z 
pśigodu w Budyšynje a hyn- 
źi. A  kužde zejźenje z nim jo 
było wjelike wjasele a nutśi- 
kowne wobogaśenje.

Wobźiwowach pśecej wot- 
nowotki jogo njewšednu wi- 
talnosć a jogo pśewšo wjeli- 
ku angažowanosć na naro- 
dnem a cerkwinem polu.

Ako pśeznanjony kśesći- 
jan a zagority Serb stojašo 
wot miodosći až do smjerśi 
we słužbje za swoj tak lubo- 
wany serbski lud, kotaremuž 
se won wĕnowašo ze śĕłom 
a dušu we dobrych a njedo- 
brych dnjach, pod Hitlar- 
skeju diktaturu, źož bu samo 
z domownje wupokazany, 
rowno tak ako za cas NDR 
ze swojimi wjeleserakimi re- 
presijami. Pśi wšej zwĕrnosći 
k swojim idealam a zasadam 
pak wosta won wotworjony 
a tolerantny luź. Cas žywjenja 
wuźaržowašo won kontakty 
k drugim kśesćijanam, wose- 
bje ku katolskim bratšam a 
sotšam, tak ako k njekśesćija- 
nam, k Nimcam kaž k sło- 
wjańskim pśijaśelam Serbow 
za granicu a pytašo teke dia- 
log ze swojimi napśeśiwnika- 
mi a winikami.

Won buźo swojim lubym 
a wšyknym, kotarymž jo był 
dobry pśijaśel a zwĕrny pśe- 
wodnik, wjelgin felowaś.

Mĕto Pernak

Na serbskim kubłanskim dnju 2000

Před lĕtom bĕch skončiła 
rozprawu wo serbskim ku- 
błanskim dnju z nadźiju na 
zetkanje kubłanskeho dnja 
lĕta 2000. Nĕtko je tež ton 
nimo. A  možu wospjetować, 
zo je so spjelniła nadźija a 
wjeselo na zetkanje w dobrej 
serbskej wzajomnosći.

Byrnjež so rano tojšto mo- 
kreho snĕha našło, bĕše ličba 
wopytowarjow wjetša hač 
před lĕtom. W žurli wosadne- 
ho doma Michałskeje wosa- 
dy bĕchu najprjedy serbske 
kemše. Knjez superinten- 
dent Albert prĕdowaše na 
temu „Wukupujće čas -  pře- 
tož čas je zły“. Hłowna mysl 
prĕdowanja bĕ: Bćh nam 
pomha ze złeho časa wustu- 
pić, hdyž koždy jednotliwy 
nĕšto za to čini. -  Rjenje 
klinčachu znate kĕrluše, pře- 
wodźene na małych byrglach 
wot H. Wirtha.

Po kemšach podachu so

zhromadźeni do podlanske- 
je Młynskeje bašty. Spomina- 
chu na zemrĕtych zašłeho 
lĕta: na fararja n. w. Jana Pa- 
lerja, na superintendenta 
n. w. Gerharda Wirtha a na 
knjeni Hertu Hemplowu z 
Budyšina.

Předsyda Serbskeho ewan- 
gelskeho towarstwa M. Wirth 
pokaza na noworjadowanje 
Pomhaj Boh wot 1. januara 
lĕta 2000 a na rozšĕrjenje 
wobjima časopisa na 8 stron 
koždy mĕsac. Dźakowaše so 
knjeni A. Albertowej za do- 
talne rjadowanje wuposłanja 
na wukrajnych abonentow a 
čitarjow w blišej wokolinje a 
knjeni I. Sĕrakowej za dotal 
wukonjane lektorske a ko- 
rekturne dźĕło. Redaktorka 
wot 1. januara sem je knjeni 
T. Malinkowa.

Superintendent A lbert 
zdźĕli, zo njebudu w lĕće 
2000 ekumeniske nutrnosće

w serbskim rozhłosu. Zwjese- 
leny wozjewi pak, zo wuwu- 
čuje na Serbskej zakładnej 
šuli ryzy serbsku skupinu šu- 
lerjow w nabožinje a na Serb- 
skim gymnaziju skupince 
serbskich paćerskich dźĕći. 
Wobšĕrne dźĕło wukonja 
Serbska superintendentura 
po cyłej sakskej a šleskej Hor- 
njej Łužicy. Sup. Albert po- 
da přehlad wšĕch mĕstnow, 
hdźež su so serbske kemše a 
wosadne popołdnja wuho- 
towali. Chwalobny je wob- 
stajny dobry wopyt serbskich 
kemšow w Poršicach, Bude- 
stecach a w Michałskej w 
Budyšinje. Tež serbske wo- 
sadne popołdnja so šĕrja do 
dalšich wjeskow. Byrnjež su 
wopyty druhdy jenož snadne, 
pokročuje so z tutymi scha- 
dźowanjemi. Stajna proca 
njese płody. Dopokazy su 
Nowe Mĕsto, Wochozy, Bĕła 
Woda, Spale atd.

Po słodnym wobjedźe a 
bjesadnej přestawce z pam- 
puchami a kofejom přewza

knjez K. Latka režiju za swoju 
rozprawu z filmom wo na- 
zymskim wopyće we zdale- 
nych končinach Narańšeje 
Pruskeje, we wokolinje sta- 
reje twjerdźizny Konigsber- 
ga, dźensnišeho Kaliningra- 
da. Na wuprawu bĕše so po- 
dał z dalšimi ratarjemi Bu- 
dyskeho kraja a sakskim ko- 
ordinatorom pomocy za rata- 
rjow w tamnym kraju. Rjane 
wobrazy nazymskeje krajiny 
bĕchu sylny kontrast ke chu- 
dobje a zrudnej situaciji lu- 
dźi. Wša pomoc (poradźowa- 
ca, materielna, financielna), 
kotraž so tam tym po ličbje 
mało młodym ludźom ski- 
ći, kiž chcedźa so z mizera- 
belneho połoženja wudra- 
pać, je jara, jara nuzna. Bĕch- 
my nadobo zaso při teksće 
prĕdowanja na zahajenju 
kubłanskeho dnja: Wuku- 
pujće zły čas -  zo njeby zły 
wostał!

Božemje, na zasozetkanje 
na kubłanskim dnju 2001!

Rutha

Rozprawa Serbskeje 
superintendentury na lĕto 1999

Ćežišćo dźĕła ležeše w zhro- 
madźenju Serbow we wosa- 
dach. To so zdźĕla na Božich 
słužbach stawaše abo, hdyž 
to ze wšelakich přičin možno 
njebĕ, na wosadnych popoł- 
dnjach. Na tajkich popoł- 
dnjach so krotka nutrnosć 
poskići, kotrejž so přednošk 
přizamkny. Temy předno- 
škow bĕchu ze zašłosće Ser- 
bow wzate, ale tež prašenja 
wĕry so wobjednachu. Wšu- 
dźom so tež aktualnym pra- 
šenjam wĕnowachmy. Wĕzo 
tež šalku kofeja wupichmy.

W Ewangelsko-lutherskej kraj- 
nej cyrkwi Sakskeje su so w 
sćĕhowacych wosadach serb- 
ske zarjadowanja přewjedli: 
Bart: kemše a wosadne popoł- 
dnja,
Budestecy: mĕsačnje kemše, 
Budyšin: kemše mĕsačnje a 
na wulkich swjatych dnjach, 
Bukecy: kemše a wosadne 
popołdnja, jonu smy sebi mu-

zej Mĕrćina Nowaka w Nje- 
chornju wobhladali, 
Drježdźany: wosadne popoł- 
dnja,
Hodźij: wosadne popołdnja, 
Malešecy z Hućinu: wosadne 
popołdnja, jonu wopytachmy 
šulski muzej w Stroži, 
Minakał: kemše a wosadne 
popołdnja,
Njeswačidło: wosadne po- 
połdnja,
Poršicy: šĕsć Božich słužbow 
fararja Malinka,
Rakecy: dwojce kemše, 
Wuježk pola Wosporka: wo-
sadne popołdnja, wopytach- 
my tehorunja muzej Mĕrćina 
Nowaka.

W Ewangelskej cyrkwi šleskeje 
HornjejeŁužicy wotmĕwachu 
so sćĕhowace zarjadowanja: 
Bĕła Woda: wosadne popoł- 
dnja,
Delni Wujĕzd: wosadne po- 
połdnja,
Klĕtno: wosadne popołdnja,

Łaz: wosadne popołdnja a je- 
dna dwurĕčna Boža słužba, 
Nowe Mĕsto: wosadne popoł- 
dnja,
Slepo: wosadne popołdnja, 
Spale: Bože słužby, 
Wochozy: wosadne popoł- 
dnja,
Wojerecy: jedne kemše z bje- 
sadu we Wojerecach, wosadne 
popołdnja w Cisku, Zidźinom 
a na Horach.

We wjetšinje naspomnje- 
nych wosadow sym zwjetša 
jenož štyri kroć wob lĕto.

Nimo teho su so wšelake 
aktiwity wotmĕwali, kiž njejsu 
bjezposrĕdnje na nĕkajku 
wosadu wjazane. Při tym je 
Serbske ewangelske towar- 
stwo nimo našeho cyrkwin- 
skeho dnja we Wochozach 
tež serbski nabožny tydźeń 
za dźĕći wuhotowało. Nimo 
teho je wone tež sobu zamoł- 
witosć za Pomhaj Boh pře- 
wzało. Serbski bus je po zwu- 
čenym wašnju zaso Handrij 
Wirth organizował. Težloni 
su so zaso nutrnosće a rańše 
słowo za dźeń w rozhłosu

wusyłali. Nowe bĕše, zo je 
so na třoch njedźelach nutr- 
nosć zhromadnje z katolski- 
mi bratrami wuhotowała. 
Kubłanski dźeń je so tehoru- 
nja zaso přewjedł. Naboži- 
na w Serbskej zakładnej a 
srjedźnej šuli so w šĕsć skupi- 
nach podawa, z teho w jednej 
serbsce, a paćerje w serbskej 
rĕči w dwĕmaj skupinomaj.

Za sobudźĕło na dobro 
ewangelskeho serbstwa chcu 
so wutrobnje podźakować. 
Nĕkotři su tćjšto swojeho 
swobodneho časa za to 
nałožowali. Dźakować chcu 
so tež wšitkim, kiž su sobu 
pomhali, zo su so we wosa- 
dach wosadne popołdnja 
přewjesć mćhli. Myslu tež 
na tych, kiž su w rozhłosu 
słowo za dźeń wuhotowali. 
Dźakować chcu so wšitkim, 
kiž su na nĕkajke wašnje 
dźĕło mjez nami podpĕro- 
wali. Nic naposledk dźakuju 
so za wšitke pjenježne dary 
za naše dźĕło. Njech Bćh 
waše sobudźĕło žohnuje.

S. Albert

Nowy zwon ze serbskim 
napismom w Picnju

Hdyž je so w lĕće 1860 na- 
twariła nowa cyrkej w Picnju, 
mĕješe wona štyri zwony, 
kiž su z połnym hłosom kem- 
ši wołali. 1917 pak su so tři 
zwony za wojnu z wĕže wzali. 
Lĕta pozdźišo je jedyn Pic- 
njanski fabrikant tomu je- 
dnemu zwonej druhi přidał, 
kotryž pak njeje dołho na 
wĕži wostał, dokelž je so dyr- 
bjał w 2. swĕtowej wojnje za- 
so wotewzać. W lĕće 1959 
bĕ Picnjanskej wosadźe 
mćžno kupić jedyn stary 
zwćn we Witanojcach (Witt- 
mannsdorf) pola Lubina, tak 
zo wobsedźeše zaso dwaj 
zwonaj. Při blišim wobhlada- 
nju tutoho zwona so Picnje- 
njo njemało dźiwachu, jako 
tam stare pismo wuhlada- 
chu: „Picena Iuzato". To rĕ- 
ka, zo je zwćn hižo raz Pic- 
njanam słušał. Ale hdy, to 
njeje znate.

Lĕto 1999 bĕ za Picnjan- 
sku wosadu, štož zwony na-

stupa, wosebje žohnowane. 
W tutym lĕće su jej wšelake 
firmy 3. a 4. zwon darili. Při 
4. zwonje bĕ sej wosadna ra- 
da přezjedna, zo dyrbjał mĕć 
serbske napismo. Dokelž při 
twarskej formje Picnjanskeje 
cyrkwje wjele na swjatu Troj- 
jeničkosć Boha dopomina 
(cyrkej ma tři třĕchi, prĕdku

jutrow serbske kemše w Pic- 
njanskej cyrkwi.

Wjeselu so jara a sym Bo- 
hu dźakowny, zo je won serb- 
ske křesćanstwo tudy hač 
do dźensnišeho zdźeržał a 
zo smĕm w stopach žohno- 
wanych serbskich fararjow 
kročić a lubym serbskim wĕri- 
wym słužić. Juro Frahnow

troje durje a tež nutřka je do 
třoch dźĕlow dźĕlena), mĕje- 
še 4. zwon serbske napismo 
dostać: „Swĕty, swĕty, swĕty 
jo ten Knĕz Cebaot." (Jez. 
6,3). Tute słowa smy ze serb- 
skeje biblije kopĕrowali a tak 
su nĕtko w krasnym šwa- 
bachskim pismje na zwonje 
widźeć.

Loni 3. decembra bu zwon 
w Lauchhammerje laty. K 
tomu sym zaspĕwał serbski 
kĕrluš „Nĕnt dajśo Bogu 
źĕk“. W hali je to tak rjenje 
klinčało kaž w cyrkwi. Pic- 
njanski farar Malk je hišće 
słowa Jezajasa přečitał a so 
z nami pomodlił. Nowe lĕto 
2000 je zwon prĕni kroć z I 
Picnjanskeje cyrkwje zwonił.

Smy Załožbje za serbski 
lud dźakowni, zo je nam to 
serbske napismo zapłaćiła.

Čehodla smy zwon z taj- ( 
kim napismom zhotowić da- 
li? Picnjo a wokolina bĕštej z 
dawnych časow serbskej. We 

wsach wokoło Picnja 
so hač do dźensnišeho 
hišće serbsce rĕči. Tež j  
mĕješe wosada w zašło- 
sći wuznamnych serb- 
skich fararjow. Wosebje 
znaty mjez nimi je wyši 
farar Fabricius, kotryž 
je tu wot lĕta 1708 hač 
do lĕta 1726 słužił. W 
tutym času je farar Fa- 
bricius Now y testa- 
ment do serbšćiny pře- 
łožił a jon w lĕće 1709 | 
wudał. Mjez starymi 
cyrkwinskimi knihami 
ležitej tež hišće dwĕ 

Před lećom w Lauchhammer- serbskej bibliji. Wnĕtči- 
skej lijerni Foto: A. Brinkop šim času mamy hišće

kožde lĕto druhi dźeń

Zbĕhanje serbskeho zwona na wĕžu Picnjanskeje 
cyrkwje Foto: A. Dawmowa

Powĕsće

Krakow. Dwojce wopomi- 
naše polski ewangelski časo- 
pis „Słowo i Myśl" lońše 450. 
posmjertniny delnjołužiske- 
ho reformatora Jana Brĕza- 
na. Z krotkim přinoškom ho- 
dnoći jeho w decemberskim 
čisle 1999 Jerzy Krzyszpień. 
W lĕtušim prĕnim čisle je 
wozjewjeny nastawk Mĕta 
Pernaka „Jan Brĕzan -  Jo- 
hannes Briesmann (1488- 
1549) a reformacija“, přeło- 
ženy wot J. Krzyszpienja z 
Pomhaj Boh 11/1999.

Stuttgart. Biblija abo dźĕle 
z njeje předležachu 1999 w 
2 233 rĕčach. To je 21 rĕčow 
wjac hač w lĕće 1998. Cyła 
biblija je přełožena do 371 
rĕčow. Trochuje so, zo je na 
swĕće dohromady na 6 600 
rĕčow.

Chwaćicy. 23. februara či- 
taše Trudla Malinkowa před 
nĕhdźe 30 wosadnymi ze

swojeje knihi wo serbskich 
wupućowarjach. Přizamkny 
so čiła diskusija wo nĕhdy- 
šich a nĕtčišich serbskich 
problemach.

Austin. W mĕrcu přebywaše 
Tomaš Zur, serbski organist 
při katolskej katedrali swj. 
Jadwigi w Berlinje, na tur- 
neji w Texasu. Wuhotowaše 
dohromady pjeć koncertow, 
mjez druhim tež před potom- 
nikami serbskich wupućo- 
warjow.

Sulšecy. Serbske šulske to- 
warstwo wobkrući na swo- 
jej hłownej zhromadźiznje 
11. mĕrca, zo ma so WITAJ- 
projekt dale rozšĕrjeć. Zało- 
žić maja so dalše pĕstowar- 
nje, w kotrychž kubłaja so 
dźĕći serbsce. Zamĕr je, wo- 
žiwić serbsku rĕč w ewan- 
gelskich a zadźĕwać jeje dal- 
šemu pozhubjowanju w 
katolskich končinach. Wo 
WIT AJ-projekće budźe so tež 
na Serbskim cyrkwinskim 
dnju w Minakale rĕčeć. C

Křćenski jandźel w  Klĕtnjanskej ewangelskej cyrkwi 
pochadźa z leta 1949. Je rĕzbarjeny z lipoweho 
drjewa. Wumĕłcej jako model słužeše dźowka teh- 
dyšeho fararja dr. G. Alpermanna. Při křćiznach so 
jandźel do wołtarnišća dełe pušći.

Tekst a foto: E. Bigonowa

Budyšin. Wot 11. mĕrca do 
7. meje je w Serbskim mu- 
zeju widźeć wustajeńca „Ju- 
try w Serbach“ . Pokazuja so 
jutrowne nałožki katolskich 
a ewangelskich Serbow.

Chasow. 11. mĕrca wotkry 
so na rćdnym domje wučer- 
ki a spisowaćelki Marje Ku- 
bašec a jeje sotry, lĕkarki dr. 
Hańže Thielmannoweje, za 
wobĕ wopomnjenska tafla. 
Počesćace słowa porĕčeštaj 
dr. Christiana Piniekowa z 
Lipska a Arnošt Grofa z Cha-

sowa. Njehladajcy wichora a 
dešća bĕ so na 70 česćowa- 
rjow wuznamneju Serbow- 
kow zešło.

Rakecy. 15. mĕrca wotmĕ 
so forum k prašenjam wĕry, 
kotryž wuhotowaše farar Mi- 
chał Nawka ze susodneje 
Ralbičanskeje wosady.

Budyšin. W ot 19. do
25. mĕrca přewjedźe so w 
Budyšinje prĕni krćć satelito- 
wa ewangelizacija Pro Christ. 
Kćždy wječor je so z pomocu 
satelita z Bremena direktnje 
do cyrkwje Marje a Marty 
přenjesło misionariske za- 
rjadowanje z prĕdowanjom 
fararja Parzanya. Mjez wo- 
pytowarjemi bĕchu wosadni 
z cyłeje Budyskeje eforije. 
ProChrist přijimowaše runo- 
časnje wjace hač 1 100 wo- 
sadow po cyłej Europje.

Budyšin. 24. mĕrca pokaza- 
štaj Mĕrćin Panach z Łomska 
a Handrij Wirth z Njeswači- 
dła na Michałskej farje wi- 
deofilmaj wo lońšim cyrk- 
winskim dnju we Wocho- 
zach a wo jĕzbje Serbskeho 
busa. Wjetšina přihladowa- 
rjow bĕ so na wobĕmaj zarja- 
dowanjomaj wobdźĕliła. Při- 
zjewjenja za lĕtuši Serbski 
bus 14. meje su hišće mćžne.

Pomhaj Boh, časopis 
ewangelskich Serbow

Wudawaćelej: Serbski wosadny 
zwjazk, Jerjowa/Heringstrafie 15, 
02625 Budyšin/Bautzen; Serbske 
ewangelske towarstwo z. t., Čorno- 
bohska/Czornebohstra fie  12, 
02625 Budyšin/Bautzen 
Hłowny redaktor: Superintendent 
Siegfried Albert, Jerjowa/Hering- 
strafie 15,02625 Budyšin/Bautzen 
(tel./fax: 03591/481280) 
Z a m o t w i t a  r e d a k t o r k a :  
Trudia Maiinkowa, Goethowa/ 
Goethestrafie 40, 02625 Budyšin/ 
Bautzen (tel./fax: 03591/600711) 
Ćišć: Serbska ćišćernja 
Postyertriebsnummer: F 13145 
Zhotowjenje a rozšĕrjenje: Lu- 
dowe nakładnistwo Domowina 
Přinoški a dary: Serbske ewan- 
gelske towarstwo, Konto-Nr. 1000 
083 167, Kreissparkasse Bautzen, 
BLZ 855 500 00
Pomhaj Boh wuchadźa mĕsačnje. 
Spĕchuje so wot Za łožb y  za 
serbski lud. Lĕtny abonement 
płaći 16 hriwnow.

Přeprošujcmy
02.04. -  4. njedźela w  postnym času
10.00 hodź. kemše w Budyšinje na Michałskej farje

(sup. Albert)
11.45 hodź. nutrnosć w rozhłosu (sup. Albert)
13.30 hodź. kemše z Božim wotkazanjom w Budeste-

cach (sup. Albert)

08.04. -  sobota
14.00 hodź. wosadne popołdnje w Klĕtnom

(sup. Albert)

09.04. -  5. njedźela w postnym ćasu
14.00 hodź. wosadne popołdnje w Ćisku (sup. Albert)

13.04. -  štwortk
14.00 hodź. wosadne popołdnje w Bĕłej Wodźe

(sup. Albert)

15.04. -  sobota
15.00 hodź. wosadne popołdnje w Hodźiju

(sup. Albert)

16.04. — 6. njedźela w  postnym času
11.45 hodź. nutrnosć w rozhłosu (farar Malink)
15.00 hodź. wosadne popołdnje we Łazu (sup. Albert)

21.04. -  Ćichi pjatk
9.00 hodź. kemše z Božim wotkazanjom w Rakecach

(sup. Albert)
11.45 hodź. nutrnosć w rozhłosu (sup. Albert)
14.30 hodź. BožewotkazanjewBudyšinjenaMichałskej

farje (sup. Albert)

24.04. -  2. dźeń jutrow
9.00 hodź. kemše w Bukecach (sup. Albert)

11.45 hodź. nutrnosć w rozhłosu (farar Malink)

30.04. -  1. njedźela po jutrach
11.45 hodź. nutrnosć w rozhłosu (sup. Albert)
14.00 hodź. wosadne popołdnje w Njeswačidle

(sup. Albert)

06.05. -  sobota
14.00 hodź. wosadne popołdnje za Malešecy a Bart w

Njechornju (sup. Albert)

07.05. -  2. njedźela po jutrach
10.00 hodź. kemše z konfirmaciju a z Božim wotkaza-

njom w Budyšinje w Michałskej cyrkwi 
(sup. Albert)

13.30 hodź. kemše w Budestecach (sup. Albert)

Dary: W februaru je so dariło za Serbsku superintendentu- 
ru 20 hr a mĕsto wĕncow na row sup. n. w. G. Wirtha 200 hr, 
za Serbske ewangelske towarstwo 12 hr, za Pomhaj Bćh 
60 hr, 50 hr a dwćjce 30 hr. Bćh žohnuj dary a darićelow!


